
నెమ్మదినుండెడు ◆ నెలవుల నిలుపు

నతి మహిమోన్నతి ◆ నమరు శ్రీనగముఁ

గుతుకంబు మదిఁ గీలు ◆ కొన నెక్కియందుఁ

దపనప్రభాధగ ◆ [1]ద్ధగితవినూత్న

తపనీయకుంభ ప్ర ◆ తాన సంగతము

ధవళగోపుర చతు ◆ ర్ద్వారబంధురము

ప్రవిమలముక్తాత ◆ పత్రరాజితము

నరుణవితానర ◆ మ్యమును సమీర

తరళితవృషభ కే ◆ తనభాసురమును

మణిరంగవల్లికా ◆ మంట పోజ్జ్వలముఁ

బ్రణుతనానాధూప ◆ పటలవాసితముఁ

గాంతాసమర్పిత ◆ కర్పూరశకల

కాంతి నీరాజన ◆ కాంతిశోభితముఁ

బటహభేరీశంఖ ◆ పణవమృదంగ

పటుఘంటికాముఖ్య •◆బహువాద్యరవము

నైన [2]శ్రీమహమల్లి ◆ కార్జున నగర

భూనుతప్రాసాద ◆ మునకు సద్భక్తి

దీపింప నరిగి త ◆ ద్దివ్యలింగముల

నేపార దర్శించి ◆ యిలఁజూఁగి మ్రొక్కి

పదివేలభంగులఁ ◆ బ్రణుతించి యచటు

కదలి ప్రసిద్ధలిం ◆ గ స్థానములకుఁ

జనుచుఁదన్మహిమ లా ◆ శ్చర్యంబుఁ బెనుప

గనుఁగొంచుఁ బ్రియమొందఁ ◆ గా వచ్చివచ్చి

పాపవినాశన ◆ ప్రఖ్యాతిఁ దనరు

నాపుణ్యతీర్థంబు ◆ లాడుచు నందు

గుహనివాసంబున ◆ గోరక్షకుండు

మహిత యోగానంద ◆ మగ్నుఁడై యుండె




అల్లమప్రభునిరాక.






నావేళఁ బ్రభురాయుఁ ◆ డను మహాత్ముండు

ఈ వసుంధర నెవ్వ ◆ రెవ్వార లెట్టి

యాచార మొనరింతు ◆ రట్టివారలకు

నాచరిత్రకుఁ దగు ◆ నటువంటి సుప్ర




	↑ గంధగితవినూత.

	↑ కార్జునమహానగరు.

